



	
	

	
	

	Kaca:Aneka-Warna Tjakepan Kaping Kalih, Pepaosan Bali Kesoerat Antoek Aksara Belanda.pdf/6

	
		Saking Wikisource

		


		

		
		

		Cebur nuju navigasi
		Cebur nuju parerehan
		Kaca puniki kavalidasi

5




Talaannē ane paling gedenǎ anggonǎ tongos lakar ratoennē. Talaanne anē lēnan ento lakar anggonǎ tongos madoe.

Jan moenggoeing ratoen njawanē ento, jen metaloeh, pengawitne ane lakar dadi njawan pengajah; jen soeba lekad totonan, gobanne boekǎ oelede. Ento keperetenin baan njawan pengajahē, baangǎ ngamah madoe meadoekan sarin boenga. Jening soeba masanǎ, lantas dadi katjoet, toemoeli dadi njawan pengajah. Toesing meletan mekelo, boein metaloeh ; taloehnē ento diengsahnē, panaknē lakar dadi njawan moeani.

Taloehnē ane paling doerinǎ, ento lakar dadi ratoen njawan. Taloehē ento apikina pesan. Jan taloehē ane lakar dadi ratoenǎ ento soeba engsah, toer soeba gedē, lantas ratoennē anē soebǎ toeaan pesoe oeli dikoengkoenganē wiadin oeli digooknē, laoet namboeng ileh-ileh ngalih tongos lenan, iringanga baan pandjakne akendjang. Jan soeba maan tongos, ditoe lantas ia boein ngewangoen oemah. Tongosne ane maloe, ento wengkoena baan panaknē anē dadi ratoenǎ. Njawane mekisid tongos ento adanina njawan ngoenjǎ.

Dimasan poenjan kajoenē langah meboenganne, pepes njawane koengan amah. Ditoe lantas njawane ento ngeloeroeg keocmah njawan and lenan, goemanǎ ngerampas amah-amahan. Ane loeroegina ngelawan, ngadakang siat. Ento adanina njawan ngababin.

Wireh madoen njawanē lioe goenanne, dadi lioe anakē ngoeboehin, penganinǎ koengkoengan adji bantang gedang moeah adji poenjan djaka akeleng, apanga melah tongosne.

Njawane dadi daar; anē enoe katjoet ento paling melahǎ. Melahnē oerab wiadin pes. Malemnē dadi anggon apa? Njen nawang njawan dengdeng ai? Jan anakē mekeneh ngalap njawan, kenkenanga maloe, apang toesing katjetǎ?

Ditanah Eropa tekēn di-Amerika lioe pesan njawanē, nanging dini ditanah Hindia arang-arang. Apa djenengǎē keranannē?

